
1) DRUŠTVO LICA 

1.1.Pojam i osnivanje ortačkog društva 

Ortak u našem jeziku znači zajedničar.Zajednica ortaka nastala sporazumom odnosno ugovorom naziva 
se ortakluk.U engleskom jeziku ortak se naziva partner a ortakluk partner-ship. 

Ugovor o ortakluku je ugovor sklopljen između najmanje dva lica koja se obavezuju da ujedine svoju 
imovinu ili neke djelove svoje imovine i svoj rad,odnosno da stave na raspolaganje jedan drugom svoju 
imovinu ,ili rad u cilju sticanja nove imovine ili koristi.Na tome je i začeto načelo srazmjerenosti podjele 
ostvarene imovine ili dobiti.Načelo ekvivalentnosti uvijek važi osim ako ortaci ne ugovore nešto drugo. 

Ortačko društvo je ustvari društvo sa neograničenom solidarnom odgovornošću članova ,ranije javno 
trgovinsko društvo,ortaci ga osnivaju uz sopstvenu neograničenu solidarnu odgovornost za obaveze 
društva,u obavljanju djelatnosti pod zajedničkom firmom. 

Osniva se od strane fizičkog lica koja imaju međusobno povjerenje.Međusobno zaključen ugovor o 
osnivanju je njegov osnivački akt i najviši akt društva,jer ovo društvo ne donosi statut.Zato se ugovor 
zaključuje u pismenoj formi i to je konstutivni akt društva,jer se na osnovu njega osniva novi pravni 
subjekat.Akt mora da sadrži sljedeće elemente: 

Statusne odredbe(firma ,sjedište ,djelatnost) 

Podatke o osnivačima društva(ime, adresa,matični broj) 

Osnivački ulozi 

Prava,obaveze i odgovornosti osnivača prema društvu i društva prema osnivačima 

Dobit (utvrđivanje i raspodjela) 

Zastupanje društva 



Zaštita na radu i zaštita životne sredine 

Društvo se smatra osnovanim kada se upiše u sudski registar.Nakon upisa dobija svojstvo pravnog 
lica.Drušvo posluje pod firmom koja sadrži imena članova ili ime jednog od njih sa naznakom da ima više 
članova. 

1.2.Osnivački kapital 

Osnivači su dužni da kod čina osnivanja ortačkog društva prema zaključenom ugovoru o ortakluku i 
postignutom sporazumu o visini ortačkih udjela ispune svoje obaveze.To znači da su za osnivanje i 
nastanak ortačkog društva potrebno da ortaci unesu u zajednicu svoje pravno dobro imovinske 
vrijednosti.To je osnivački kapital koji može biti u novcu ,stvarima,pravima ,radu i uslugama a u FBiH 
samo u novcu ,stvarima i pravima.Nenovčani ulozi se moraju procjeniti i iskazati vrijednost u novcu. 

